
ΑΚΟΛΟΥΘΙΑ
ΜΙΚΡΟΣ ΕΣΠΕΡΙΝΟΣ
Εις το· Κύριε εκέκραξα, ιστώμεν στίχους δ, και ψάλλομεν τα παρόντα Στιχηρά Προσόμοια. Ήχος α’. Των ουρανίων ταγμάτων.

Δεύτε συνέλθωμεν πάντες εν τω αγίω ναώ, του θείου Αρσενίου, και τιμώντες εν πίστει, τους πόνους και αγώνας και τας λαμπράς, αριστείας της χάριτος, πρέσβευε πάντοτε Πάτερ υπέρ 
ημών, των υμνούντων σου την κοίμησιν.

Απεριτρέπτω καρδία Πάτερ Αρσένιε, υπήλθες τον αγώνα, της ασκήσεως χαίρων, και ήσχυνας παγίδας του δυσσεβούς, ανενδότω φρονήματι, διο αξίως εδέξω παρά Χριστού, αφθαρσίας το διάδημα.

Ταις των Πατέρων χορείαις συνήφθης ένδοξε, και των θαυμάτων χάριν, εκ Θεού εκομίσω, διο οι προσελθόντες Πάτερ εν σοι, των ιάσεων έτυχον, ανευφημούντές σε μάκαρ ως 
του Χριστού, ασκητήν θείε Αρσένιε.

Νουν προς Χριστόν Πάτερ έχων έβλεπες άνω αεί, ει και εν γη παρώκεις, αλλ’ ουδέν εκωλύου, νοΐ καθαρωτάτω και ακλινώς, 
τον Θεόν ενοπτρίζεσθαι, Ον νυν τρανώτατα βλέπων 
υπέρ ημών, καθικέτευε Αρσένιε.

Δόξα. Ήχος β .

Την αρετήν των πάλαι Οσίων Πατέρων, ανεζωγράφησας εν σεαυτώ, τοις ίχνεσιν αυτών ηκολούθησας, θεόφρον Αρσένιε, όθεν Χριστόν τον Δεσπότην, τοις σοις ασκητικοίς αγώσιν θεραπεύσας, προσφορά Αυτώ γενόμενος. Ο πρέσβευε απαύστως υπέρ 
πάντων ημών, θεομακάριστε.

Και νυν. Θεοτοκίον.

Την πάσαν ελπίδα μου εις Σε ανατίθημι, Μήτερ του Θεού, φύλαξόν με υπό την σκέπην Σου.

Εις τον Στίχον. Ήχος β . Οίκος του Εφραθά.

Πρέσβευε εκτενώς, υπέρ των Μοναζόντων, Αρσένιε τρισμάκαρ, ρυσθήναι των παγίδων, εχθρού του πολεμήτορος.

Στ.: Τίμιος εναντίον Κυρίου, ο θάνατος του Οσίου Αυτού.

Οίκον φωτοειδή, Τριάδος της Αγίας, την σην ψυχήν τελέσας, λαμπρώς εμεγαλύνθης, Αρσένιε τρισμάκαρ.

Στ.: Μακάριος ανήρ ο φοβούμενος τον Κύριον.

Χάριτος θεϊκής, Αρσένιε επλήσθης, οσίως και αμέμπτως, 
πολιτευθείς εν Πάρω, διο ημάς χαρίτωσον.

Δόξα. Τριαδικόν.

Πατέρα και Υιόν, και Πνεύματι τω θείω, Τριάδα την Αγίαν, 
εκήρυξας προθύμως, Αρσένιε πανεύφημε.

Και νυν. Θεοτοκίον.

Βίον αγγελικόν, Παρθένε Θεοτόκε, εβίωσεν εν Πάρω, ισχύνας
 τη ροπή Σου, Αρσένιος ο Όσιος.

Νυν απολύεις. Τρισάγιον.

Απολυτίκιον. Ήχος δ . Ταχύ προκατάλαβε.

Οσίων την άσκησιν δι’ εναρέτου ζωής, ενθέως εζήλωσας εν τοις εσχάτοις καιροίς, Αρσένιε Όσιε, συ γαρ εν νήσω Πάρω, ισαγγέλως ασκήσας, είληφας ουρανόθεν, των θαυμάτων την χάριν,
 παρέχων τοις σε τιμώσι, χάριν και έλεος.

Δόξα... Και νυν... Θεοτοκίον

Το απ' αιώνος απόκρυφον, και Αγγέλοις άγνωστον μυστήριον· δια σου Θεοτόκε τοις επί γης πεφανέρωται, Θεός εν ασυγχύτω ενώσει σαρκούμενος, και Σταυρόν εκουσίως υπέρ ημών καταδεξάμενος, δι' ου αναστήσας τον πρωτόπλαστον, έσωσεν εκ 
θανάτου τας ψυχάς ημών.
Απόλυσις.

ΜΕΓΑΣ ΕΣΠΕΡΙΝΟΣ.

Μετά τον Προοιμιακόν, το· Μακάριος ανήρ. Εις δε το· Κύριε εκέκραξα, ιστώμεν στίχους στ , και ψάλλομεν τα παρόντα στιχηρά προσόμοια. Ήχος α . Πανεύφημοι Μάρτυρες.

Πάτερ Αρσένιε φωστήρ, καθωράθης ένδοξος, φωταγωγών την υφήλιον, θαυμάτων λάμψεσι, και ενθέων έργων, και διδασκαλίας σου, καρδίας των πιστών κατελάμπρυνας, δι’ ο ικέτευε, δωρηθήναι ταις ψυχαίς ημών, την ειρήνην και το μέγα έλεος. (Δις)

Η Πάρος τα θαύματα τα σα, νυν κηρύττει πάνσοφε, ω θεοφόρε Αρσένιε, θαυματουργίαις γαρ, αμοιβών διο σε, ο Χριστός εκόσμησε, την σάρκα δι’ Αυτόν απενέκρωσας, και μετά θάνατον, των μελλόντων κατηξίωσεν, ευδοξίας και μακαριότητος. (Δις)

Τω πόθω Χριστού τρωθείς σοφέ, Όσιε Αρσένιε, μοναζόντων το αγλάϊσμα, και τούτον ακλινώς, εν τοις στέρνοις σου, φέρων συν Πατρί και Πνεύματι, κανών ηξιώθης ακριβέστατος. Αυτόν ικέτευε, δωρηθήναι ταις ψυχαίς ημών, την ειρήνην και το μέγα έλεος.

Αστήρ παμφαέστατος φανείς, και Ηπείρου καύχημα, τερατουργός υπερθαύμαστος, πάσιν εξέλαμψας, τα των Μοναζόντων, ιερά συστήματα, λαμπρύνων και φρουρών ταις πρεσβείαις σου, μάκαρ Αρσένιε, δια τούτο γεραίρομεν, ευφημούντες την αγίαν μνήμην σου.

Δόξα. Ήχος πλ. δ .

Δεύτε άπαντες οι της νήσου οικήτορες, θίασον πνευματικόν συγκροτήσωμεν, Αρσένιον τον Όσιον, και Ιωαννίνων το κλέος, επαξίως ευφημήσωμεν. Σήμερον γαρ, Άγγελοι επί τη μνήμη αυτού, συν ημίν πανηγυρίζουσιν. Ούτος γαρ ο τρισόλβιος, υπέρ φύσιν αγωνισάμενος, άχρι τέλους εκαρτέρησε, και προς αιωνίους μονάς κατέπαυσε, όθεν και ημείς αυτόν ικετεύοντες, όπως ταις πρεσβείαις αυτού, ρυσθώμεν πειρασμών και θλίψεων, και 
εύρωμεν παρά Χριστού το μέγα έλεος.

Και νυν. Θεοτοκίον

Ο Βασιλεύς των ουρανών, δια φιλανθρωπίαν, επί της γης ώφθη, και τοις ανθρώποις συνανεστράφη εκ Παρθένου γαρ αγνής, σάρκα προσλαβόμενος και εκ ταύτης προελθών μετά της προσλήψεως, εις εστιν Υιός, διπλούς την φύσιν, αλλ' ου την υπόστασιν∙ διο τέλειον αυτόν Θεόν, και τέλειον άνθρωπον, αληθώς κηρύττοντες, ομολογούμεν Χριστόν τον Θεόν ημών, ον ικέτευε Μήτηρ ανύμφευτε, ελεηθήναι τας ψυχάς ημών.
Είσοδος, Φως ιλαρόν. Το Προκείμενον της ημέρας και τα Αναγνώσματα.

Σοφίας Σολομώντος το Ανάγνωσμα. (Κεφ. 3, 1-9)

Δικαίων ψυχαί εν χειρί Θεού, και ου μη άψηται αυτών βάσανος. Έδοξαν εν οφθαλμοίς αφρόνων τεθνάναι, και ελογίσθη κάκωσις η έξοδος αυτών, και η αφ  ἡμῶν πορεία σύντριμμα, οι δε εισίν εν ειρήνη. Και γαρ εν όψει ανθρώπων εάν κολασθώσιν, η ελπίς αυτών αθανασίας πλήρης. Και ολίγα παιδευθέντες, μεγάλα ευεργετηθήσονται. Ότι ο Θεός επείρασεν αυτούς, και εύρεν αυτούς αξίους εαυτού. Ως χρυσόν εν χωνευτηρίω εδοκίμασεν αυτούς, και ως ολοκάρπωμα θυσίας προσεδέξατο αυτούς. Και εν καιρώ επισκοπής αυτών αναλάμψουσι, και ως σπινθήρες εν καλάμη διαδραμούνται. Κρινούσιν έθνη, και κρατήσουσι λαών, και βασιλεύσει αυτών Κύριος εις τους αιώνας, οι πεποιθότες επ' αυτώ, συνήσουσιν αλήθειαν, και οι πιστοί εν αγάπη προσμενούσιν αυτώ· ότι χάρις και έλεος εν τοις οσίοις αυτού, και επισκοπή εν τοις εκλεκτοίς αυτού.

Σοφίας Σολομώντος το Ανάγνωσμα. (Κεφ. 5, 15-23 & 6, 1-3)

Δίκαιοι εις τον αιώνα ζώσι, και εν Κυρίω ο μισθός αυτών, και η φροντίς αυτών παρά Υψίστω. Δια τούτο λήψονται το βασίλειον της ευπρεπείας, και το διάδημα του κάλλους εκ χειρός Κυρίου, ότι τη δεξιά αυτού σκεπάσει αυτούς, και τω βραχίονι υπερασπιεί αυτών. Λήψεται πανοπλίαν, τον ζήλον αυτού, και οπλοποιήσει την κτίσιν εις άμυναν εχθρών. Ενδύσεται θώρακα δικαιοσύνην· και περιθήσεται κόρυθα, κρίσιν ανυπόκριτον. Λήψεται ασπίδα ακαταμάχητον, οσιότητα, οξυνεί δε απότομον οργήν εις ρομφαίαν· συνεκπολεμήσει αυτώ ο κόσμος επί τους παράφρονας. Πορεύσονται εύστοχοι βολίδες αστραπών, και ως από ευκύκλου τόξου, των νεφών, επί σκοπόν αλούνται, και εκ πετροβόλου θυμού πλήρεις ριφήσονται χάλαζαι. Αγανακτήσει κατ  αὐτῶν ύδωρ θαλάσσης, ποταμοί δε συγκλύσουσιν αποτόμως· αντιστήσεται αυτοίς πνεύμα δυνάμεως, και ως λαίλαψ εκλικμήσει αυτούς. Και ερημώσει πάσαν την γην ανομία, και η κακοπραγία περιτρέψει θρόνους δυναστών. Ακούσατε ουν, Βασιλείς, και σύνετε· μάθετε, δικασταί, περάτων γης, ενωτίσασθε, οι κρατούντες πλήθους, και γεγαυρωμένοι επί όχλοις Εθνών. Ότι εδόθη παρά Κυρίου η κράτησις υμίν, και η δυναστεία παρά Υψίστου.

Σοφίας Σολομώντος το Ανάγνωσμα. (Κεφ. 4, 7-15)

Δίκαιος εάν φθάση τελευτήσαι, εν αναπαύσει έσται. Γήρας γαρ τίμιον, ου το πολυχρόνιον, ουδέ αριθμώ ετών μεμέτρηται. Πολιά δε εστι φρόνησις ανθρώποις, και ηλικία γήρως, βίος ακηλίδωτος. Ευάρεστος Θεώ γενόμενος ηγαπήθη· και μεταξύ αμαρτωλών μετετέθη. Ηρπάγη, μη κακία αλλάξη σύνεσιν αυτού, η δόλος απατήση ψυχήν αυτού· βασκανία γαρ φαυλότητος αμαυροί τα καλά, και ρεμβασμός επιθυμίας μεταλλεύει νουν άκακον. Τελειωθείς εν ολίγω, επλήρωσε χρόνους μακρούς· αρεστή γαρ ην Κυρίω η ψυχή αυτού, δια τούτο έσπευσεν εκ μέσου πονηρίας. Οι δε λαοί ιδόντες, και μη νοήσαντες, μηδέ θέντες επί διανοία το τοιούτον ότι χάρις και έλεος εν τοις οσίοις αυτού, και επισκοπή εν τοις εκλεκτοίς αυτού.
Εις την Λιτήν. Ιδιόμελα. Ήχος α .

Ευφραίνεται Άγιε, η εν νήσω Πάρω Εκκλησία, καυχωμένη τη ση χάριτι, και υπέρ Χριστού αγωνισάμενος, μοναζόντων κανών γενόμενος, εν οσιότητι και αληθεία εβίωσας. Τον δόλιον δράκοντα κτείνας πανεύφημε, καλώς αγωνισάμενος, αλλ’ ω Αρσένιε πανεύφημε, της θείας δόξης κατατρυφών, απαύστως ικέτευε, υπέρ των τιμώντων σε.

Ήχος β .

Κατά χρέος σε μακαρίζομεν, Αρσένιε Όσιε, ως λύχνον της πίστεως και άγγελον εν σώματι, ο βίος γαρ ο σος, έντιμος πέφυκε, εν έργοις γαρ αγαθοίς εξέλαμψας, και μοναζόντων κανών γενόμενος, ως πιστός δούλος και φίλος Χριστού. Ον καθικέτευε Πατέρων αγλάϊσμα, υπέρ των τιμώντων την πανεύφημον μνήμην σου.

Ήχος γ .

Χριστού του Θεού ημών, την ζωοπάροχον νέκρωσιν, ενδυθείς Αρσένιε, και ως γνήσιος μύστης εκμιμησάμενος, όλον ενέκρωσας σεαυτόν, και τω κόσμω τεθνηκώς, την εν Χριστώ ζωήν εύρες, όντως την ακήρατον. Πρεσβεύων πάντοτε τω σω Δεσπότη, 
υπέρ των ψυχών ημών.

Ήχος δ .

Τον του Πνεύματος πυρσόν, τον αφανώς δαδουχούντα, της αληθείας την αίγλην, Αρσένιον τον Όσιον, θεοπρεπώς τιμήσωμεν. Ούτος γαρ ως της χάριτος δοχείον, τω του Λόγου πυρί αναφθείς, την μεν φρυγανώδη απάτην κατέφλεξε, των δε πιστώς τας καρδίας προς θείον έρωτα εθέρμανεν. Και νυν ταις αγγελικαίς συναγάλλη τάξεσιν,

αιτείται ταις ψυχαίς ημών, ειρήνη και μέγα έλεος.

Δόξα. Ήχος πλ. α .

Δεύτε φιλέορτοι πάντες, την μνήμη του αοιδίμου Πατρός Αρσενίου, πίστει συνδράμωμεν σήμερον. Τούτου γαρ ο βίος υπογραμμός ανεδείχθη των μοναζόντων και ακριβής ανόρθωσις των δεινών πεπτωκότων. Των παθών γαρ την νύκτα εκφυγών, προσεπέλασε δια της χάριτος, τω ηλίω της δόξης Χριστώ Όσιε παμμακάριστε, όθεν και πρεσβεύων Αυτώ αδιαλείπτως, υπέρ των 
τελούντων την μνήμην σου.

Και νυν. Θεοτοκίον

Μακαρίζομέν σε Θεοτόκε Παρθένε, και δοξάζομέν σε οι πιστοί κατά χρέος, την πόλιν την άσειστον, το τείχος, το άρρηκτον, 
την αρραγή προστασίαν, και καταφυγήν

των ψυχών ημών.

Εις τον Στίχον. Ήχος δ . Έδωκας σημείωσιν.

Πάσα η του Πνεύματος, χάρις σοι Πάτερ εξέλαμψεν, και λαμπρώς κατεφώτισεν, εντεύθεν διέλυσας, των παθών το σκότος, και της απαθείας, ημέρας φθάσας καθαρώς, καθαρωτάτω φωτί ωμίλησας, εν ω ενδιαιτώμενος, μη επιλάθη των δούλων σου, των πιστώς εκτελούντων σου, την σην μνήμην Αρσένιε.

Στ.: Τίμιος εναντίον Κυρίου, ο θάνατος του Οσίου Αυτού.

Εγκρατείας παθήματα, θεοφόρε Αρσένιε, την ψυχήν ολόφωτον συ απέργασαι, και οικητήριον Πνεύματος, ταύτην εκτελέσασα, τη Τριάδι καθαρώς, τη Αγία παρίστασο, ην ικέτευε, εκ φθοράς και κινδύνων λυτρωθήναι, τους εν πίστει εκτελούντας, 
την αεισέβαστον μνήμην σου.

Στ.: Μακάριος ανήρ ο φοβούμενος τον Κύριον.

Σώμά σου το γήϊνον, τη εγκρατεία ενέκρωσας, και τον νουν ανεπτέρωσας, προς ύψος ουράνιον, δια απαθείας, και τη θεωρία, ώφθης δε όντως καθαρόν, του θείου Πνεύματος καταγώγιον, διο σε η ουράνιος, περιχαρώς υπεδέξατο, Βασιλεία Αρσένιε, 
των Αγγέλων ομόσκηνε.

Δόξα. Ήχος πλ. δ .

Ασκητικώς αγωνισάμενος, της σαρκός το φρόνημα, υπέταξας τω Πνεύματι, υποταγείς τω Κυρίω θεοφόρε Αρσένιε. Τις ουν αξίως λαλήσει, τους εν τη νήσω Πάρω καμάτους σου, και της ισαγγέλου σου ζωής, τας ακροτάτους αναβάσεις; ως γαρ άσαρκος μακάριε, συν Αγγέλοις οικών, πρέσβευε Πάτερ πανεύφημε, τω σω Δεσπότη Χριστώ, υπέρ των ψυχών ημών.

Και νυν. Θεοτοκίον

Ανύμφευτε Παρθένε, η τον Θεόν αφράστως συλλαβούσα σαρκί, Μήτηρ Θεού του υψίστου, σων οικετών παρακλήσεις δέχου Πανάμωμε, η πάσι χορηγούσα καθαρισμόν των πταισμάτων, νυν τας ημών ικεσίας προσδεχομένη, δυσώπει σωθήναι πάντας ημάς.

Νυν απολύεις. Τρισάγιον.

Απολυτίκιον. Ήχος δ . Ταχύ προκατάλαβε.
Οσίων την άσκησιν δι’ εναρέτου ζωής, ενθέως εζήλωσας εν τοις εσχάτοις καιροίς, Αρσένιε Όσιε, συ γαρ εν νήσω Πάρω, ισαγγέλως ασκήσας, είληφας ουρανόθεν, των θαυμάτων την χάριν, 
παρέχων τοις σε τιμώσι, χάριν και έλεος.

Δόξα... Και νυν... Θεοτοκίον

Το απ' αιώνος απόκρυφον, και Αγγέλοις άγνωστον μυστήριον· δια σου Θεοτόκε τοις επί γης πεφανέρωται, Θεός εν ασυγχύτω ενώσει σαρκούμενος, και Σταυρόν εκουσίως υπέρ ημών καταδεξάμενος, δι' ου αναστήσας τον πρωτόπλαστον, έσωσεν 
εκ θανάτου τας ψυχάς ημών.

Απόλυσις.

ΟΡΘΡΟΣ
Μετά την α  στιχολογίαν, κάθισμα. Ήχος α . Τον τάφον Σου Σωτήρ.

Τω θρόνω παρεστώς, του Δεσπότου θεόφρον, και αίγλης εμφανώς, θεϊκής απολαύων, πρεσβεύειν θερμότατα, μη ελλίπης Αρσένιε, τους υμνούντάς σε, πάσης εκλύτρωσαι βλάβης, και θεώσεως, εν μετοχή γεγονότοις, συν σοι επευφραίνεσθαι.

Δόξα. Και νυν. Θεοτοκίον.

Κυήσασα σαρκί, τον υπέρθεον Λόγον, και μείνασα αγνή, ως προς τόκου Παρθένος, του κόσμου το κατάκριμμα, εξηφάνισας άχραντε, και ανέβρυσας, πηγήν ημίν ευλογίας, τοις δοξάζουσι, τον Σον απόρρητον τόκον, και Σε μεγαλύνομεν.

Μετά την β  στιχολογίαν, κάθισμα. Όμοιον.

Το σώμα δαπανών, εν νηστεία και δίψει, το Πνεύμα νοητώς, υπεδέξω το θείον, Αρσένιε και χάριτος, κοινωνός εχρημάτισας, όθεν πρέσβευε, συγκοινωνούς σοι γενέσθαι, τους υμνούντάς σου, την φωτοφόρον και θείαν, πανήγυριν Όσιε.

Δόξα. Και νυν. Θεοτοκίον.

Προστάτην προς Θεόν, κεκτημένοι Σε πάντες, προστρέχομεν σεμνή, προς την θείαν Σου σκέπην, αιτούμενοι βοήθειαν, παρά Σου αειπάρθενε, ρύσαι ουν ημάς, της των δαιμόνων κακίας, και εξάρπασον, εκ καταδίκης φρικώδους, τους Σε μακαρίζοντας.

Μετά τον Πολυέλεον, κάθισμα. Ήχος πλ. α . Τον συνάναρχον Λόγον.

Εγκρατεία τον βίον σου κατεκόσμησας, και νεκρώσας το σώμά σου εξηφάνισας, του εχθρού τας προσβολάς Πάτερ Αρσένιε, και μεσίτης προς Θεόν, εις την αιώνιον ζωήν, ως άξιος κληρονόμος, διο μη παύση πρεσβεύων, ελεηθήναι τας ψυχάς ημών.

Δόξα. Και νυν. Θεοτοκίον.

Της σαρκός τη προσλήψει εκ Σου ο Ύψιστος, ορατός καθωράθη ημίν δι’ έλεος, και την πτώσιν του Αδάμ, αγνή ηνώρθωσε, δια τούτο οι πιστοί, ανυμνούμέν σε αεί, ως πύλην ζωής της θείας, και είσοδον σωτηρίας, τοις μεγαλύνουσιν τον τόκον Σου.

Είτα οι αναβαθμοί· το α’ προκείμενον του δ  ἤχου.

Προκείμενον: Τίμιος εναντίον Κυρίου, ο θάνατος του Οσίου Αυτού.

Στ.: Μακάριος ανήρ ο φοβούμενος τον Κύριον.

Ευαγγέλιον ζήτει εις τον όρθρον του Αγ. Αντωνίου, Ιανουαρίου ΙΖ .

Ο Ν  ψαλμός.

Δόξα: Ταις του Σου Οσίου...

Και νυν: Ταις της Θεοτόκου...

Ιδιόμελον. Ήχος β . Στ.: Ελεήμον, ελέησόν με ο Θεός...

Βιώσας Πάτερ Αρσένιε αμέμπτως, εν νήσω Πάρω, των δαιμόνων τας φάλαγγας κατέβαλες, ζων εις τους αιώνας.

Είτα, οι Κανόνες· της Θεοτόκου, και του Οσίου.

Ωδή α . Ήχος πλ. δ . Άσωμεν τω Κυρίω.

Δεύτε των μοναζόντων, ιερά συστήματα τιμήσωμεν, ιεραίς μελωδίαις, το ημέτερον κλέος Αρσένιον.

Όλος καθωράθης, δοχείον Αρσένιε του Κτίστου σου, σεαυτόν προσενέγκας, καλλιέρημα τέλειον και άμωμον.

Πάντες την φωτοφόρον μνήμην σου γεραίροντες Αρσένιε, φωτοφόρον μοι αίγλην, ουρανόθεν δοθήναι ικέτευε.

Θεοτοκίον.

Χαίρε χαρά δικαίων, χαίρε των Οσίων εγκαλλώπισμα, χαίρε πάντων ανθρώπων ιλαστήριον, άχραντε Δέσποινα.

Ωδή γ . Ο στερεώσας κατ’ αρχάς.

Καταφρονήσας των της γης ηδέων, τας ουρανίους απολαύσεις εκληρώσω πανσόφως, και εξέβλυσας κρουνούς διδασκαλίας Όσιε, καθοδηγών τους πάντας, Αρσένιε προς ουράνια.

Χοροβατών εν ουρανοίς, και τη πανσέπτω Τριάδι, μετά πάντων παρεστώς των Οσίων, ημών μέμνησο σοφέ, των την αγίαν μνήμην σου, επιτελούντων πόθω, ω Αρσένιε αείμνηστε.

Ρύσαι τρισμάκαρ ψυχικής, δεόμεθα απωλείας, και εχθρών επιφοράς ημάς πάντας, Όσιε Αρσένιε, ως πεπλούτηκας άνωθεν του Πνεύματος χάριν, παρά του πάντων δεσπόζοντος.

Θεοτοκίον.

Ευρυχωρότατον Θεού του αχωρήτου δοχείον, η το χρέος της προμήτορος Εύας αποδούσα, μόνη Συ, δίχα φθοράς γαρ έτεκες, τον των απάντων Κτίστην, ου κατά φύσιν η έντασιν.

Κάθισμα. Ήχος γ . Την ωραιότητα.

Το αδαμάντινον, της καρτερίας σου, και το επίπονον, της σης ασκήσεως, ορών ο βάσκανος εχθρός, τα σπλάγχνα ετιτρώσκετο, στένων οίμοι έλεγε, και εντρόμως εκραύγαζε, παῦσον το τοξεύειν με, εγκρατείας τοις βέλεσιν, ου φέρω γαρ οράν σε, Αρσένιε, εν σώματι ασώματον.

Δόξα. Και νυν. Θεοτοκίον.

Ακατανόητον, και ακατάληπτον, υπάρχει Δέσποινα, Θεοχαρίτωτε, το πεπραγμένον επί σοι, φρικτόν όντως μυστήριον, τον γαρ απερίληπτον, συλλαβούσα εκύησας, σάρκα περιθέμενον, εξ αχράντων σου, ο πάντοτε αγνή, ως Υιόν σου, 
δυσώπει του σωθήναι τας ψυχάς ημών.

Ωδή δ . Εισακήκοα Κύριε.

Νυσταγμόν τοις βλεφάροις σου, και τοις οφθαλμοίς σου ύπνον ουκ έδωκας, έως οίκον του Θεού ημών, σεαυτόν παμμάκαρ απετέλεσας.

Ηρετίσω Αρσένιε, ευαγγελικοίς προστάγμασιν έπεσθαι, τον Σταυρόν σου γαρ αράμενος, τω Δεσπότη χαίρων ηκολούθησας.

Μοναστών θείον κάτοπτρον, και ησυχαστών κανών απλανέστατος, ο σος βίος Πάτερ γέγονεν, αρετών ιδίαις σεμνυνόμενος.

Θεοτοκίον.

Ιλασμόν ημίν δώρησαι, των αγνοημάτων ως αναμάρτητος, και εἰρήνευσον τον κόσμον Σου, ο Θεός πρεσβείαις της τεκούσης Σε.

Ωδή ε . Ορθρίζοντες βοώμέν Σοι.

Τον καύσωνα βαστάσας Αρσένιε, της ημέρας, χαράς κατηξιώθης,
 της του Κυρίου Όσιε.

Αι χείρές σου οσίως θεόπνευστε, προς τον Θεόν, Πάτερ επαιρόμεναι, τον δράκοντα ετροπώσαντο.

Την τρίβον την στενήν, Πάτερ Όσιε διαπερών, προς πλάτος κατήντησε, Παραδείσου πανεύφημε.

Θεοτοκίον.

Μαρία Θεοτόκε ανύμφευτε, τας ελπίδας των εχθρών ματαίωσον, και τους υμνούντάς Σε εύφρανον.

Ωδή στ . Ιλάσθητί μοι Σωτήρ.

Αποθέτων τω Χριστώ, ωράθης σκεύος, τίμιον ταις αρεταίς δαδουχών του κόσμου τα πέρατα, παμμάκαρ θεόληπτε, Αρσένιε Πάτερ, 
μη ελλείπης τους τιμώντάς σε.

Οδήγησον προς οδούς, της σωτηρίας δεόμεθα, τους πόθω τε και χαρά, εν κατανύξει σε, γεραίροντες Όσιε, και δοξολογούντας 
την σεβάσμιόν σου κοίμησιν.

Απείληφας αληθώς, των σων καμάτων τα έπαθλα, παρά Χριστού του Θεού, διο κατεσκήνωσας προς μάνδραν ουράνιον, ένθα 
ευφροσύνη και χαρά η ανεκλάλητος.

Θεοτοκίον.

Η Μήτηρ του Λυτρωτού, και των βροτών η Βασίλισσα, αιχμαλωσία παθών, ληφθέντα με λύτρωσαι, Μαρία θεόπνευστε, και της Βασιλείας του Υἱοῦ Σου με αξίωσον.

Κοντάκιον. Ήχος πλ. δ . Τη Υπερμάχω.

Κατά δαιμόνων και παθών τα νικητήρια, εκ Θεού Αρσένιε μάκαρ όντως είληφας, και ισάγγελος εγένου πολλή ασκήσει. Και το σώμα ασινές βρύει ιάματα, τοις νοσούσι και καλούσι σην αντίληψιν. Διο κράζομεν· Χαίροις Πάτερ Αρσένιε.

Ο Οίκος.

Άγγελος σαρκοφόρος, και βροτός ουρανόφρων, εγένου Όσιε Αρσένιε, νηστεία και ασκήσει το σώμα εκκαθάρας, εν τη νήσω Πάρω ένδοξε, μοναζόντων ακροθίνιον μάκαρ ανεδείχθης. Διο σοι προσφωνώμεν ταύτα·

Χαίρε, Θεού καθαρόν δοχείον·

χαῖρε, Χριστού καταγώγιον θείον.

Χαίρε, σωτηρίας πολλών φανείς πρόξενος·

χαίρε, απωλείας πολλούς ο ρυσάμενος.

Χαίρε, λύχνε διακρίσεως, αστράπτων τηλαυγώς·

χαίρε, άστρον διοράσεως, καταυγάζων φαεινώς.

Χαίρε, ότι μοναζόντων Πάτερ κανών ώφθης·

χαίρε, ότι διώκτης των δαιμόνων εδείχθης.

Χαίρε, Ιωαννίνων το ακροθίνιον·

χαίρε, νήσου Πάρου, τερπνόν παραμύθιον.

Χαίρε, ζυγόν του Χριστού ο βαστάσας·

χαίρε, αυλαίς πρωτοτόκων σκηνώσας.

Χαίροις Πάτερ Αρσένιε.

Συναξάριον.

Τη ΛΑ´ του αυτού μηνός, μνήμη του Οσίου Πατρός ημών Αρσενίου του νέου, του εν Πάρω.

Αγίων Αρσένιε τον βίον ζήσας,

Συν Αγίοις Άγιος νυν συναγάλλη.

Δεκάτη Αρσενίοιο ογδοάτη, άεθλω ύδω.

Τη αυτή ημέρα, μνήμη των Αγίων και θαυματουργών Αναργύρων, Κύρου και Ιωάννου· και της Αγίας Μάρτυρος Αθανασίας, και των τριών αυτής θυγατέρων και παρθένων, Θεοδότης,
 Θεοκτίστης, και Ευδοξίας.

Κύρω συναθλών Ιωάννης προς ξίφος,

Συνθαυματουργεί και μετά ξίφος Κύρω.

Μήτηρ αρίστη, και τριας θυγατέρων,

Πόθω Πατρός θνήσκουσι του πάντων ξίφει.

Ιατροί γεννάδες, πρώταθλοι σταδίου,

συνηθλήσατε, Κύρε και Ιωάννη.

Κύρον Ιωάννην τε τάμον πρώτη τριακοστή.

Ούτοι οι Άγιοι Μάρτυρες, Κύρος και Ιωάννης, υπήρχον επί Διοκλητιανού του Βασιλέως· ο μεν Κύρος, εκ της Αλεξανδρέων πόλεως, ο δε Ιωάννης εξ Εδέσσσης. Δια τον επικρατούντα ουν διωγμόν, και τους Χριστιανούς εκπορθούντα, τον προς την Αραβίαν τόπον θαλάσσιον καταλαβών ο Κύρος, και το μοναχικόν αμφιασάμενος σχήμα, εν αυτώ κατοικεί. Ο δε Ιωάννης, εν τοις Ιεροσολύμοις γενόμενος, περί των θαυματουργιών του Αγίου Κύρου ακούσας (και γαρ ην πάσαν νόσον και πάσαν μαλακίαν εξιώμενος), παρεγένετο εις Αλεξάνδρειαν, κακείθεν κατά φήμην, ένθα διέτριβεν, απελθών, συνήν μετ  αὐτοῦ. Συλληφθείσης δε γυναικός τινος, ούτω καλουμένης Αθανασίας, μετά των τριών αυτής θυγατέρων, Θεοδότης, Θεοκτίστης, και Ευδοξίας, υπέρ της εις Χριστόν πίστεως, και μελλουσών παρίστασθαι τω δικάζοντι, δείσαντες οι Άγιοι μήτι πάθωσιν, οία πάσχειν γυναίκας εικός, του αγώνος το μέγεθος καταπτήξασαι, παραγενόμενοι εθαρσοποίουν αυτάς, και προς τους αγώνας υπήλειφον. Συγκατασχεθέντες ουν και ούτοι και τον Κύριον ημών Ιησούν Χριστόν, Θεόν αληθινόν όντα, ομολογήσαντες, και αικισμοίς υποβληθέντες πολλοίς, ξίφει τας κεφαλάς απετμήθησαν άμα ταις ρηθείσαις γυναιξί. Τελείται δε η αυτών Σύναξις εν τω Μαρτυρίω αυτών, τω όντι εν τοις Φωρακίου.

Τη αυτή ημέρα, μνήμη των Αγίων Μαρτύρων, Ουϊκτωρίνου, Ουΐκτωρος, Νικηφόρου, Κλαυδίου, Διοδώρου, Σαραπίνου και
 Παπία των εν Κορίνθω.

Όλμω μέλη τρεις συντριβέντες γεννάδαι,

Ώφθησαν οι τρεις σώματος Χριστού μέλη.

Καλήν απαρχήν Κλαύδιος τω Κυρίω,

Εκ σώματος δίδωσι χείρας και πόδας.

Εν τη καμίνω και το του πόνου στέφος·

Είσελθε Διόδωρε Μάρτυς, και στέφου.

Ει του ξίφους στέρξω σε τω φόβω βίε,

Και πως Θεός στέρξει με τον Σαραπίνον;

Λούσαι θαλάσσης πικρά λουτρά Παπία,

Και του γλυκασμού της άνω τρυγής τύχης.

Ούτοι, επί Δεκίου του Βασιλέως, δια την εις Χριστόν ομολογίαν συσχεθέντες, και αχθέντες Τερτίω τω Ανθυπάτω, εν Κορίνθω την αρχήν της Ελλάδος διέποντι (εκ Κορίνθου γαρ ώρμηντο οι Άγιοι), μετά πλείστας αικίας και ανυποίστους, διαφόρους εδέξαντο τελευτάς. Ουϊκτωρίνος γαρ, και Ουΐκτωρ, και Νικηφόρος, εν όλμω βληθέντες, απέδωκαν τας ψυχάς. Ο δε Κλαύδιος, τμηθείς χείρας και πόδας του βίου μετέστη. Ο δε Διόδωρος το δια πυρός εδέξατο τέλος. Σαραπίνος δε την κεφαλήν απετμήθη. Ο δε Παπίας καταποντισθείς διήνυσε το μαρτύριον.

Τη αυτή ημέρα, μνήμη της Αγίας Μάρτυρος Τρυφαίνης.

Ταύρος Τρύφαινα σου τρυφά το σαρκίον,

Και προς τρυφάς πέμπει σε τας ακηράτους.

Αύτη ην εκ πόλεως Κυζίκου, της εν τω Ελλησπόντω κειμένης, θυγάτηρ Αναστασίου τινός Συγκλητικού, και μητρός Σωκρατίας Χριστιανής. Κατέστη δε εις το Μαρτύριον, ουχ υφ’ ετέρων αχθείσα, αλλ  αὐτὴ εαυτήν προσενέγκασα. Διεχλεύαζε γαρ τα αισχρά και διέσυρεν οις τους θεούς αυτών οι άφρονες τιμώντες ώοντο, και αποστήναι των ματαίων εδίδασκε, και επιστροφήν εκ Θεού πεμφθήναι επηύχετο. Όθεν, προστάξαντος Καισαρίου Ηγεμόνος, εν καμίνω εμβάλλεται. Ρυσθείσα δε παραδόξως εκείθεν, επί μετεώρου κρεμάται· και απορριφθείσα, τοις υποκειμένοις ήλοις εμπείρεται. Είτα θηρίοις αφίεται· και τα μεν άλλα των θηρίων ταύτης ουχ ήψαντο· εις δε ύστερον πελάσας ταύρος, και διακερατίσας, διέσχισε ταύτην, ένθα προσέβαλε. Λέγεται δε, ενώ το αίμα αυτής ερρύη, προελθείν πηγήν ύδατος διειδούς· εξ ου αι μετά το τεκείν απορούσαι γάλακτος, είτε άνθρωποι είεν, είτε κτήνη, αρυόμεναι και μετέχουσαι, ευθύς τοις νεογνοίς το γάλα προχέουσι.

Τη αυτή ημέρα, ο Άγιος Νέος Οσιομάρτυς Ηλίας ο Αρδούνης, ο εν Καλάμαις της Πελοποννήσου μαρτυρήσας εν έτει 1686, 
πυρί τελειούται.

Ου πυρ φλέγει σε Ηλία στεφηφόρε,

Ένδον γαρ είχε, πυρ Θεού της αγάπης.

Τη αυτή ημέρα, η Σύναξις της Υπεραγίας Θεοτόκου της Δακρυρροούσης η Κορωνιωτίσσης Κεφαλληνίας, της διασωσάσης την νήσον ἐξ ισχυρού σεισμού, εν έτει 1867 μ. Χ.

Τη αυτή ημέρα, Μνήμη του Αγίου Άϊντ, επισκόπου Φέρνς Ιρλανδίας.

Τη αυτή ημέρα, Μνήμη του Αγίου Ιουλίου του Πρεσβυτέρου, 
του εξ Αιγίνης.

Ταις αυτών πρεσβείαις, ο Θεός ελέησον ημάς. Αμήν.

Ωδή ζ . Παίδες Εβραίων.

Κόσμου λιπών την τερπνότητα, υπερκόσμιον εδέξω κοινωνίαν, Αρσένιε σοφέ, βοών συν Ασωμάτοις· ευλογητός ει Κύριε, 
ο Θεός εις τους αιώνας.

Μέλη σαρκός καταμαράνας, της ασκήσεως τοις πόνοις Αρσένιε, και ψυχήν προς οδόν ίθυνας Παραδείσου, ευλογητός κραυγάζεις νυν,
 ο Θεός εις τους αιώνας.

Συ τω Δεσπότη των απάντων, πανεύφημε Αρσένιε, τας δεήσεις μετά πόθου πολλού, ανέπεμπες προς τούτον, και εκβοών εκ καρδίας· 
ο Θεός ευλογητός ει.

Θεοτοκίον.

Κλίνην λυχνίαν και παστάδα, Σε προέγραψε των Προφητών το στέφος, και χρυσήν κιβωτόν, ημείς δε Σοι βοώμεν· χαίρε αγνή πανάμωμε, των πιστών η σωτηρία.

Ωδή η . Τον Βασιλέα.

Την των Αγγέλων, επί της γης πολιτείαν, μετελθών παμμάκαρ νυν συν τούτοις, εν επουρανίοις αυλίζη εις αιώνας.

Τον δόλιον, πατήσας Πάτερ Αρσένιε, εν χαρά προς τον Πλάστην ‘ανήλθες, όνπερ εκδυσώπει, υπέρ των σε τιμώντων.

Δέξου ω Πάτερ, τας ημών ικεσίαις, ρύσαι πάντας θερμή σου προστασία, τους ανευφημούντας, την πάνσεπτον μνήμην σου.

Θεοτοκίον.

Υπερφυώς Σε, τον Δημιουργόν και Σωτήρα, Θεόν Λόγον τέτοκας Παρθένε, όθεν Σε υμνούμεν, εις πάντας τους αιώνας.

Ωδή θ . Κυρίως Θεοτόκον.

Λαμπρά και χαρμόσυνος, πλήρης η μνήμη σου, των μοναστών τας χορείας ευφραίνουσα, και των πιστών τας καρδίας καταφωτίζουσα.

Τους πίστει εκτελούντας, Αρσένιε σην μνήμην, την αξιέπαινόν σου καθικέτευε, εκ των σκανδάλων ρυσθήναι του πολεμήτορος.

Ολόφωτος τω θρόνω, εστώς του Ζωοδότου, τον σκοτασμόν του νοός μου απώλεσον, και πονηράς συνηθείας ρύσαί με Όσιε.

Θεοτοκίον.

Ωραίος Θεοτόκε, έφυ ο καρπός σου, ουχί φθοράς τοις μετέχουσι πρόξενος, αλλά ζωής τοις εν πίστει σε μεγαλύνουσι.

Εξαποστειλάριον. Γυναίκες ακουτίσθητε.

Τιμήσωμεν φιλέορτοι, μετ’ εγκωμίων σήμερον, την ιεράν του Οσίου, και αξιέπαινον μνήμην, του Αρσενίου άπαντες, αυτός γαρ κατεπάτησε, το θράσος του αλάστορος, και νυν πρεσβεύει απαύστως, υπέρ ημών τον Σωτήρα.

Θεοτοκίον.

Ερράγη Μητροπάρθενε, το του φραγμού μεσότειχον, και οι θνητοί τοις Αγγέλοις, τω Σω συνήφθημεν τόκω, και νυν Θεογεννήτρια, ημάς πάντας αξίωσον, πολίτας της Βασιλείας, της ουρανίου δειχθέντας, και αιωνίου γαρ δόξης.

Αίνοι. Ήχος πλ. δ . Ω του παραδόξου θαύματος.

Όσιε Πάτερ Αρσένιε, συ ανεδείχθης φωστήρ, τοις εν Πάρω και καύχημα, μοναζόντων ήδυσμα, και λαμπρός φωστήρ, του γαρ δολίου εχθρού κατέβαλες, τας παγίδας αυτού και μηχανήματα, ω παμμακάριστε, ασκητών πανθαύμαστε, διο Χριστόν, 
απαύστως ικέτευε, ελεηθήναι ημάς.

Όσιε Πάτερ Αρσένιε, τη αγαπήσει Χριστού, πτερωθείς την διάνοιαν, κοσμικήν τερπνότητα, θεοφρόνως κατέλιπες, και εν ασκήσει πολιτευσάμενος, δοχείον ώφθης, του θείου Πνεύματος, ω των αγώνων σου, δι’ ων ευηρέστησας τω Ποιητή, και Δεσπότη 
των πάντων, ως ενθεώτατος.

Όσιε Πάτερ Αρσένιε, τας εν τω κόσμω τερπνά, ως ουδέν λογισάμενος, εβδελύξω άπαντα, ως εχέφρων αοίδιμε, και τον μονήρη, βίον κατέλαβες, Θεώ λατρεύειν, τω ποθουμένω σοι, Ον και εδόξασας, εν ποικίλοις θαύμασιν, νήσου Πάρου μέγα
 τε αγλάϊσμα, Οσίων καύχημα.

Όσιε Πάτερ Αρσένιε, των αρετών τω φωτί, εν τη Πάρω εξέλαμψας, ως φωστήρ ουράνιος, και πολύφωτος ήλιος, διασκεδάζων, παθών την ζόφωσιν, και καταυγάζων, τους σε γεραίροντας, όθεν εκλύτρωσαι, πολυπλόκων θλίψεων και συμφορών, τους πανηγυρίζοντας την θείαν μνήμην σου.

Δόξα. Ήχος πλ. β΄.

Σήμερον, ἐξέλαμψεν ἀδελφοί, ἡ παμφαὴς μνήμη, τοῦ ἐν ασκήσει διαλάμψαντος Αρσενίου. Σήμερον, τα των Οσίων τάγματα, εν ουρανώ και επί γης, τω ομοτρόπω αυτών συναγάλλονται χαρμοσύνως, δια Χριστόν νεκρώσας την σάρκα συν τοις 
παθήμασι, την κεφαλήν του δράκοντος ετροπώσατο, 
και τας μηχανουργίας αυτού καθείλεν. Πρεσβεύει 
αδιαλείπτως τω Κυρίω, υπέρ των ψυχών ημών.

Και νυν. Θεοτοκίον

Ο ποιητής και λυτρωτής μου Πάναγνε, Χριστός ο Κύριος, εκ της σης νηδύος προελθών, εμέ ενδυσάμενος, της πρώην κατάρας, τον Αδάμ ηλευθέρωσε· διο σοι Πάναγνε, ως του Θεού Μητρί τε και Παρθένω αληθώς, βοώμεν ασιγήτως, το Χαίρε του Αγγέλου. Χαίρε Δέσποινα, προστασία και σκέπη, και σωτηρία των ψυχών ημών.

Δοξολογία Μεγάλη και Απόλυσις.

